
51-Noksen A/C by-election nung Congress metokteptsüCOVID-19 Nagaland: Nisung 1
dak putet; 1 taneptsü angu Dimapur, March 28 (TYO):

Kiphire-Pungro by-election
nung ajangshiba nung
ajemdaker Congress- i 51-
Noksen A/C by-election nung
metokteptsü telemtetba agiogo.

Nübortemi jembiba aser
aginüba atema masü saka sen
aser tashi angutsü atema vote
enoktsür ta onoki angatetogo,
ta NPCC president K Therie-i
ashi.

Congress-i election mapang
senotsü shitak dang amshir aser
ECI-i la tettsüba dak alia
meindoker. Congress candidate
tem nem pei nija senpak ka dang
meindokdaktsür aser iba ajanga
election sülen senotsü tsütsü
timtem mengudaktsür, ta  K
Therie-i sangdong ka nung ashi.

Party- i sen agütsübaji
nüboyimba maparen nung

amshitsü atema dang agütsür
aser  onoki votes a lizüktsü
atema sen magütsür, kechiyong
iba inyakyimji ozüng tsüngdang
dang masü saka Tsüngrem
tsüngdang tai lir, ta paisa ashi.

Nagaland atema yimten
olemtep tembangaka sta te
sorkari telemtetba anema
noktaker.  Nagaland sta te
sorkar i Tribal Hoho 14,
ANGBF, Civil Societies aser
Congress party anema
noktaker  saka nübortemi
parnok nem sen timba agütsür
nem ang vote enoktsür. Iba
tangatetba ya tejashitsüka lir,
ta  NPCC president- isa
metetdaktsü.

"Linüki Modi- i t iyazü
jembiba agi laktetogo aser pai
jembiba süoki ia  mangar.
Tiyazü jembiba aser tamakok

anguba  ajanga pa (Modi)
amokbangogo. Congress- i
linük rongsenkettsüng
yangertet saka tanü Modi-i
item rongsen yokdoker.
Congress- i yimsü  asüba
mapang ta jungba liasü ta
nübortemi tang angateta arur"
ta paisa ashi.

"Nagaland nung alirtemi
regional party aser BJP agi
laktetogo. Asen tamangba
yimsü aser sobaliba anema
parnoki ochimashi inyaker. Iba
ama tensa ka nung linük aser
Nagaland asoshi Congress
sorkar nüngdaker. Congress
züngsem ajak tanaben
longjemshir tesüiba mapang
ama sorkar ketdangsüa aotsü
aser yimten latettsü mapang ka
yakta  a jurutsü imlar" ta K
Therie-isa metetdaktsü.

Kohima, March 28 (TYO):
Deobarnü Nagaland nung nisung
ka dak COVID-19 aliba putet aser
nisung ka taneptsü angu.

"Tanü Dimapur nung nisung ka
dak COVID-19 putet aser  ka
taneptsü angu" ta Health & Family
Welfare Director, Dr Denis
Hangsing-i ashi.

Nisung 12,230 rongnungi
11,980 taneptsü nguogo aser
Nagaland nung taneptsü angurji
97.95% lir. Tang nisung pungu
anepaludar, ta paisa ashi.

Nagaland nung COVID-19
puteter nisung 91 asüba nungi
parnok 10 bo tanga timtem ajanga
asü aser nisung 154 tanga state
temi ogo, ta Dr Hangsing-isa
metetdaktsü.

Tang anepalur nisung
punguprongji Dimapur nung dang
lir aser parnok shinga dak-a
shirangba yimya mali, ta paisa ashi.

Nagaland nung COVID-19
alitsü akok ta temolung melemi
bilemba sample 1,35,936
tendangogo. RT-PCR ajanga
sample 75,353, TrueNat ajanga
37,514 aser Rapid Antigen Test
ajanga 23,069 tendang, ta Dr
Hangsing-isa metetdaktsü.

Honibar tashi nung Nagaland
nung nisung 59,562 nem COVID-
19 vaccine (covishield) agütsüogo,
ta State Immunization Officer Dr
Ritu Thurr-i ashi.

Nisung 59,562 nem Covid
vaccine dose 81,528 agütsüogo.
Parnok rongnung frontline workers
36,320, healthcare workers 11,982,
teintet rogo 8,938 aser arishi küm
45 ser temapur 2,322 lir, ta Dr Thurr-
isa metetdaktsü.

Healthcare workers 8,096 aser
frontline workers 13,870-i COVID-
19 vaccine dose anaprong agiogo,
ta paisa ashi.

Nagaland Governor & CM nati Holi salem abener
Dimapur, March 28 (TYO):
Nagaland Governor RN Ravi aser
Chief Minister Neiphiu Rio nati
sangdong balala ajanga Nagaland
nung alirtem den Holi salem
lemsatepogo.

Holi ya sentsü balala amshia
amongba benjung ka lir aser iba
ya tajungi temenen madak takok
anguba atema amonger. Holi
benjung indang nükjidongji
nübortem tajung atema
longjemdaktsütsü aser kati ka
meimtsü aser akhümtsübutsü
atema lir, ta RN Ravi-i ashi.

"Nisung ajaki Covid-19
inyakyim sülen anidaka iba
benjung amongtsü ayongzüker.
Tsüngremi Nagaland moajangma"
ta Governor-isa ashi.

Nagaland CM Neiphiu Rio-ia
sentsütem indang benjung ajanga
nübor ajak nem tepela aser tia
tajung bentsür arutsü imlar ta

ashi.
"Asenoki teti temenen madak

takok angutsü imlar aser COVID-
19 azüoktsü atema lateta aliba
inyakyim aser SOPs sülen
anidaktsü ayongzüker" ta Chief
Minister's Office Media Cell
sangdong nung metetdaktsüogo.
MKG HINDU COMMUNITY-I
HOLI SALEM LEMSATEPER
Mokokchung, March 28
(TYO): Mokokchung Hindu
Community ajanga Mokokchung
nübur ajak dangi Holi benjong
salem lemsateper ta
Mokokchung Hindu
Community-i sangdong ka ajanga
metetdaktsü.

Holi ya tamajung madak tajung
agi takok anguba benjong ka lir,
yamaji asen lima tang tensa tia
majungba madak takok angutsü
sarasadema atar, ta MHC nungi
Shyam Dayama-i ashi.

Tanur dak tashiyim mapa inyakba khukhua aitsür: DDCF
Dimapur, March 28 (TYO):
Dimapur kübok Half Nagarjan
nung alir arishi küm 55 tain
tambur kati tanur tetsür ka dak
tashiyim mapa inyakba atema
jashir aser khukhua aitsür, ta
Dimapur District Citizens'
Forum (DDCF)-i
metetdaktsüogo.

Iba ama tangatetba alirtem
asen loktiliba nung alitsü
metemsü aser ozüng tesashi agi
merenshitsüla. Anungji ozüng
amertemi iba nisung aitsütsü aser
ozüngi melaba ama tekaratiba
nung merenshitsü mepishir, ta
Media Cell, DDCF-i sangdong ka
nung ashi.

PM Modi-i Bangladesh semdangba anema lungkak aitba manener
Cox's Bazar, March 28
(Agencies): India Prime
Minister Narendra Modi-i
Bangladesh semdangba anema
Islamist telok nung züngsem kati
Deobarnü Hindu nunger tekülem
kitem aser train ka amak.

India PM Modi-i anogo
ananü Bangladesh semdangba
anema lungkak aiter nisung 11
shi police den raradang süogo.
Hokolbar anogo nungi parnoki
lungkak aittsü tenzük, ta police-
i metetdaktsü.

Bangladesh linük kümteter
küm 50 ajungba benjungmong
nung adentsü atema Modi-i
Hokolbarnü Dhaka tonga aru
aser Honibarnü pa meyipa ogo.
Iba mapang pai Prime Minister
Sheikh Hasina nem COVID-19
vaccine shot million 1.2 agütsü.

Hindu nunger timba ser aliba

India linük nung Modi-i Muslim
nunger anema mapa inyaker ta
tai tonglokja Islamist teloktemi
pai linük semdangba anema
lungkak ait.

Hokolbarnü Bangladesh
yimtiba Dhaka nung police-i
tenük amdaktsüba mokozü aser
rubber injang kahloktsüdang
lungkak aiter a ika yiru.
Deobarnüa Islamist telok nungi
züngsem meyirjang aika tesem
balala nung yimdong nung
lungkak aita liasü.

Brahmanbaria district nung
Hefazat-e-Islam züngsemtemi
train ka amak aser idangji nisung
10 shi yiru, ta police ketdangsür
kati ashi.

Deobarnü lungkak aitertemi
land office aser sorkar yariba
music academy ka densema
sorkar office aika nung mi

senoktsü aser Hindu tekülem ki
aika amak, ta Brahmanbaria
nung journalist Javed Rahim-i
ashi.

"Onok tetsübu tia ka nung lir.
Lungkak aitertemi press club
dena makogo aser press club
president dena nisung aika yirua
lir" ta paisa ashi.

Deobarnü Islamist
züngsemtemisa Rajshahi district
nung aser  Dhaka nung bus
garitem nung mi senoktsü aser
tesem aika nung parnoki police
den raratep.

"Police-i timi lungkak aitba
züngsemtem dak injang
khaloktsü. Ozü adianutem azü
tokshiba amajok
mekümdaktsütsü" ta Hefazat-e-
Islam organising secretary
Azizul Haque-i tanü
metetdaktsü.

Manipur sorkari Myanmar nunger atema refugee tesep melapoktsü tuyur
Guwahati,  March 28
(Agencies): Myanmar nung tai
maketba nisungtem tepsetba
mapang ka nung Manipur
sorkari Myanmar den arrtsüa
aliba district ketdangsürtem nem
taoksatsü aketba tetuyubatem
agütsüogo.

Myanmar nunger nisung
noklang aika mesünüba agi
Manipur, Mizoram, Nagaland
aser Arunachal Pradesh ajanga
India-i arunür ta osang
angazüker. Ajisüaka, Manipur
sta te sorkaribo Myanmar
sensotem indang khuret
memetet ama telemtetba ka
agiogo.

Manipur Home Department-
i Chandel, Tengnoupal,
Kamjong, Ukhrul aser
Churachandpur distr ict
ketdangsürtem nem onük 5

tuyuogo.
March 26, 2021 nü Manipur

nung Myanmar den arrtsüa aliba
district 5 nung deputy
commissioner tem dangi shidi
ka züluogo. Iba shidi ya Manipur
sorkar atema Special Secretary
(Home) - H Gyan Prakash-i zülu.

Iba shidi nung zülua aliba
onük pungu nung Distr ict
Administration dang chiyungtsü
aser nisungtem jenoktsü atema
tesep melapoktsü dena lir.

Civil Society teloktemia
c h i y u n g t s ü / t e j e n o k d a k
melapokdaktsütsüla ta Manipur
Home Department- isa
metetdaktsüogo.

Kanga mejungi
yiruyibongertem 'humanitarian'
tangatetba nung yaritsü akok
saka India nung arua jenoktsü
atema arrtsü adena arurtem timi

meyipa yoktsüla ta parnokisa
tetuyuba agütsüogo.

Manipur Home Department-
isa Deputy Commissioner tem
dang Aadhar enrolment
inyakyim anentsü aser Aadhar
enrolment kits timi ayutsü
tetuyuba agütsüogo.

Bangdak distr ict
ketdangsürtemi March 30, 2021
tashi nung mapa inyakba osang
agüjang ta parnokisa mapang
latettsüogo.

Myanmar nung mitkartemi
lungkak aitertem dak injang
khaloktsüba ajanga nisung
noklang aika süogo.

Honibarnü (March 27) nü
nisung 150 tema asü aser
Myanmar nung February 1,
2021 nü mitkartemi sorkar
atsüngdokba sülen nisung
timtiba asüba anogoji yashi liasü.

Kronu-i Tizu-Zungki river Waterways Project semdang
Dimapur, March 28 (TYO):
March 26, 2021 nü Planning &
Co-ordination, Land Revenue,
Parliamentary Affairs Minister
Neiba Kronu-i Tizu-Zungki river
Inland Waterways Project
semdangogo.

Iba mapatong ya 2014 küm
tenzük saka tang tashi senotsü
melemzüktsü lir. Ministry of
Shipping, Inland Water Authority
of India (IWAI)-i 2016 nung
Tizu ayong reprangdangogo aser
101 National Waterways of India
ta jaloktsü, saka Delhi nungi
asemben tashi semdang aruaka
aser ano DPR agüjaka tang tashi
iba mapatong atema sen

melemzüktsür, ta Minister Neiba
Kronu-i ashi.

"Iba tebilemtsü khuret ya ni
Chairperson tasen Smti. Amita
Prasad, IAS den lemsateptsü
kechiyong "Act East Policy" kübok
Nagaland nung alirtemi Myanmar
den shishilembatsü atema iba
mapatong ya kanga tongtipang lir"
ta paisa metetdaktsü.

"Iba waterways yangluba
ajanga Phek aser Kiphire district
tem dang masü saka Nagalad
nung alirtem indang
rongsenkettsüng ajungkettsü,
kechiyong sen kanga meindoki
belenbaji Inland Waterways ya ka
lir" ta Kronu-isa ashi.

Nüburtem tsüngta kati ka tajungba angatettsüla: MLA Liezietsu

Kohima, Metsüremi/March
27 (TYO): T. Khel, Kohima
kübok Keneikhrie Peli No 12
nung Chapru silver jubilee den
Lhouphi Sorhie Rülei Ki aser
Keneikhrie Peli Road lapokba
sentong ka March 27, 2021 nü
Chapru, Sepfiizou Colony,
Kohima nung agia liasü.

Chapru (anisüngzükba
tesem) ya Keneikhirie  Peli puri
1996 küm yanglua liasü.

MLA Khriehu Liezietsu aser
Helievio Solo, Chairman,
Kohima Village Council nati

Lhoupi Sorhie Rülei Ki aser
Keneikhrie Peli lenmang sayaja
liasü.

Chapru silver jubilee
benjongmung nüngtem nung ali
kiburi tenla agütsüba li nung
Lhouphi Sorhie Rülei Ki ya
Keneikhrie Peli No 12 ajanga
yanglua liasü.

Nüburtem asoshi Keneikhrie
Peli ajanga mapa tajung inyakba
asoshi Liezietsu-i tenüngsang
agütsü.

Paisa nüburtem dang tali
lungjemshitsü aser kati ka tali

tajungba angatettsü ajungshia liasü.
Paisa sentong nung

adenertem dang akhi yimsü aser
tamangba yimsü inyakyim balala
angatetsü ashi.

Iba sentong nung ali kiburtem
tenüng nung Neisazo Sorhie-i
jembia liasü aser Thepfuhulie
Belho, co-convenor organizing
committee ajanga Chapru aser
jubilee inyakyim indang jembi.

Maneni Methaneilie
Jiitakhrie Solo ajanga temeja
ken ka aten, kong Pelevizo Solo
sentong lenir liasü.

Dimapur, Metsüremi/March
28 (TYO): Purana Bazar area
nung dokan kibur ka ashioktsüba
ken o nung Dimapur Police-i
March 24, 2021 nü arishi küm
21 tain Jonathan Zumvu alias
Ting Ting apu.

Iba nisungba ya taoba
mapang nunga iba mesükba ken
o nung pua liasü.

Pua alisang yagi tenük yoka
aliba departmental store nungi
oset alitsü tenüng nung pai oset
tem bendener billing counter (sen
agütsüba tesem) nung pa indang
debit card agütsü. Aser senotsü
tsütatepba mapang pai anasa
aliba dokan nungi danga osettem
alitsü asoshi kibur dang sen
meshia pa indang ATM/Debit
card nungi menoktsü ashitsü
aser sen meshizükba sülen pa
jena aotsü ta inyaka liasü, ta
police-i ashi.

Iba dak sendakba nung ken o
ka East Police Station, Dimapur

nung ken o ka benoka lir.
March 25, 2021 nü Diphupar

PS aser East PS nungi Special
Team ajanga tesem balala nungi
auya aliba scooty ana nguteta
liasü. Iba sülen scooty ana ya
kibur tejangja nem amoktsüogo,
ta sangdong ka ajanga ashi.

March 25, 2021 nü ozüng
alema Indian Made Foreign
Liquor (IMFL) bena aliba meshi
Dimapur Police-i arishi küm 26
tain Ravi Kumar aser arishi küm
35 tain Dilip Chetri pua liasü. Iba
mapang tena ket nungi IMFL
bottle 110 nguteta liasü. Iba dak
sendakba nung ken o ka Sub-
Urban PS aser West PS,
Dimapur nung benoka lir.

March 26, 2021 nü Dimapur
Police-i West Police Station nung
nisung tenet tashi public area
nung mask magiba atema apu,
koba COVID-19 indang SOP
nung aibelenba liasü.

Nüburtemi amshiba

tesemtem nung COVID-19
tashidak wara nungi kumzüka
alitsü asoshi meratem agia police
temi maneni iba ama mapa
inyaktsü. Iba dak sendakba nung
ajak ajungtsü mechi nüburtemi
amalitep alitsü mepishir, ta
Dimapur Police sangdong ka
ajanga ashi.

Maneni March 27, 2021 nü
GS Road area nung lenmang
anasa Naga nunger masüba
tebur tasümang ka nguteta liasü.
Iba nisungba ya arishi küm 50
shi aser tula sentsü tanak aser
temesüng temtangpusa den long
pant sentsü tamak sema liasü.

Iba nisungba ya shiranga
asüba südi, ta temolung melemi
lir. Tasümang ya post mortem
atema District Hospital-i bener
ogo. Iba dak sendakba nung asür
kinunger/medemer temi officer-
in-charge, East Police Station
Dimapur den tongteprateptsü
metetdaktsüogo.

Dimapur Police-i ozüng alema inyaksangshirtem apu Naga nunger litsü-lika ajunga nung akhi mapang
nungi senmanger aser kibur tejangja lir: AYO
Dimapur, Metsüremi/March
28 (TYO): Lamhainamdi nung
March 22, 2021 nü Naga
nunger ajunga aoksatsüsa
ataloba dak sendakba nung
Angami Youth Organisation
(AYO) ajanga iba osang ya
sangdongtsüsa akumer, ta AYO
ajanga ashi.

Iba tatalokba nung senti
takum asem sama aser iba
atema AYO kanga jashir aser
teshisadangba maliba, nok-o-nü
bener dangar litsüi nisung 30-40
shi arua tai maket yimtaklir asem
dak injang khaloktsüba asoshi
temolung shiranga bilemer,
shirnoki nisung tasümang-a mi
nung arong.

Iba mapa tamajung inyaktsü
ya jelia renemba ta kuli tem agi
jangja sayur, kechiaser lendong
atalokba tesem nung teka agi
züluba 'notes' yuja liasü.

Loktiliba ajunga nung
mangatetep ya alir, saka taochi
makai nisung tepseter temi iba
ama temenen mapa inyakba ya
khenyongi magizükteter aser
ozüng amshirtemi tekeratiba
nung tapet mera agitsü
ayongzüker, ta sangdong ajanga
ashi.

Iba tatalokba ya ajanga tensa
azüoktsü asoshi langzütsü
nüngdakba tasüngdangba aika
temai adoker, aser meimchir
libaliru amokmerenba temenen
tashi anema mapang shidak nung
tapet temerenshi agütsüla. AYO
ochi nung nokdaka lir aser
tarutsü putu atema aser tai
maket asürtem asoshi meshidak
mapa inyaker dang meshidak
inyakogo ta ashitsü
temolungtetba nung lir, ta ashi.

Naga lima asoshi amshitsü
prangbong injang amshia külem
asen nisung tepsetba osang aser
kuli tem agi sayur, aser ibaji
ajanga mapa tamajung inyakba
teloki Naga nunger asoshi
inyakba aser par indang
tangatetba tejangja sayur.

Naga yimtenren ken o
bilemba dang nungi mapang
talangba agia arur tang tatembang

leni arur südi ta imlaa aliba
mapang iba taoksatsü lendong
yagi nisung tamajunger kar
indang sentsü chichiba sayuogo,
shirnoki Naga nunger azü aser
asentzü tenla bendenba nok-o-
nü tem pei kisüng atema bilema
amshi, ta AYO ajanga ashi.

AYO-i iba ama mapa
tamajung inyakba khukhua aitsür.
Onoki Naga nunger dang
kumdanga alitsü aser iba ama
temenen tentet ya anepalu
masütsü ayongzüker, shirnoki pei
ajangzüktsü mechi azüdokshi
aser amokmerenba tashi amshia
Naga nunger rongnung
meyanglutettsüsa telemsa
adokdaktsür. Naga nunger
ajungai item temenen nisung
nem kishi melapoktsütsüla, ta
ashi.

Mangatetep  aliba aser tai
maket nisungtem tepsetba nung
temeden bushia "no man's land"
ojang amshiba ya kanga tia maka
lir aser Naga nunger litsü-lika
ajunga nung akhi mapang nungi
senmanger aser kibur tejangja lir,
ta AYO tangatetba lir.

Akhi mapang nungi Peren
district ya Zeliang nunger
meyong aser Angami nunger
den arrtsüa lir, ta Naga kin
ajungai meteta aser agizüka lir.
Akhi mapang nungi Zeliang
nunger dak alaka Lamhainamdi
nung danga kin kata temeden
mali aser AYO-i aji shidak ta
agizükteter.

Anungji parnok nem
Tsüngremi agütsüba temeden
agütsütsü aser ochi obendang
agütsütsü asoshi sorkari
nüngdakba mera ajak agitsü
asoshi AYO-i mepishir.

AYO-isa ozüng amshir dang
tekeratiba nung mapa tamajung
inyakba bushisüngdangtsü aser
aputsü ajungshir.

Maneni asür kinunger
mangyim tia nung alidang AYO-
i asükhu lemsateper aser
nüngdakba nung Zeliang nunger
den akok tashi nung yariteptsü
renema lir, ta AYO sangdong
ajangasa ashi.

Urban Primary Health Centre (UPHC) Burma ajanga
Imkonglenden Colony, Dimapur nung angati medical camp
ka March 27, 2021 nü ayongzüka katsüba mapang medical team
den colony council züngsemtem tangokba noksa ka yangi angur.
Iba medical camp ya Dr. Chamzai Newmai (Medical Officer)
ketdangsüba kübok agia liasü, kong Imkonglenden colony nungi
nisung 70 shi tema anepalua liasü.

Khriehu Liezietsu, Helievio Solo aser dangartem March 27, 2021 nü Chapru silver jubilee
benjongmung mapang tangokba noksa ka yangi angur.

Dimapur, Metsüremi/March
28 (TYO): Security Forces
temi Police den lungjemer
Zunheboto district kübok
Project Colony, Zunheboto nung
March 26, 2021 nü operation ka
agiba mapang NSCN (IM)
züngsem asem pua liasü.

Osang tejangja kar nung
ajemdaker Security Forces temi
State Police den lungjemer
operation agiba mapang NSCN
(IM) züngsem asem apu aser
parnok ket nungi NSCN (IM)

indang nisan ka, sen 19,250 aser
zülubanglu kar nguteta liasü.

Pua alirtem den parnok ket
nungi ngutetba osettem ya
maneni bushisüngdangtsü atema
Zunheboto Police Station,
Zunheboto nem agütsüogo, ta
sangdong ka ajanga ashi.

March 25, 2021 nü Security
Forces temi Police den
lungjemer operation ka agiba
mapang Dimapur district kübok
general area Jharnapani nungi
MNPF züngsem ka pua liasü.

Osang tejangja ka
angazükba sülen operation
agiba mapang Security Forces
temi MNPF züngsem ka pua pa
ket nungi point 32mm pistol ka
den magazine, point 32mm
indang injang round pezü aser
sen 3,570 nguteta liasü.

Pua alisang den pa ket nungi
ngutetba osettem ya
asüngdangyatsü asoshi
Medziphema Police Station,
Dimapur nem agütsüogo, ta
sangdong ajanga ashi.

Security Forces temi NSCN (IM) aser MNPF züngsemtem apu

NSF lenirtem shisadokten senden ayonger
Dimapur, Metsüremi/March
28 (TYO): Naga Students'
Federation (NSF) dak
sendakba ken o kar jembitsü
asoshi NSF indang lenirtem
(seniors) shisadokten senden
ka March 29, 2021 anüngdak
12:00 ako nungi tenzüka Hotel

Japfu nung amentsü, ta NSF
general secretary Liremo R.
Kikon-i sangdong ka nung
metetdaktsü.

Iba senden nung NSF senior
member ajak medema arua
adentsü mepishia metetdaktsür,
ta kasa sangdong ajanga ashi.



TIR YIMYIM, DIMAPUR TENTONÜ (MONDAY) METSÜREMI (MARCH) 29, 2021 REGIONAL 33
April 1 nungi Assam nung
toll tax tasakba akümtsü
Guwahati, March 28, 2021
(Agencies) : National
Highway Authority of India
(NHAI)-i April 1, 2021 nungi
toll fees jenjang timba tutsür
asünung Assam indang national
highway nung
senzüsenbongtsü atema
tasakba akümtsü.

Jenjang yanglushiba dak
sendakba nung Assam kübok
toll plaza balala nung toll taa
timba meshitsü.

Assam kübok Madanpur,
Mikirati, Hawgaon, Nazirakhat,
Raha aser Manderdisa toll
plaza tem nung jenjang tasenba
kongshitsü.

NHAI-i light vehicle khen

süitsü (one-way) atema toll tax
sen 5 aser commercial vehicles
(one-way) atema sen 15 nungi
25 tutsüogo.

Ajisüaka, armed forces, fire
extinguishers, ambulances,
tasümang abenba aser VIP
temaitsü ajener aliba garitem
dang nungibo toll fee magitsü/
memeshitsü.

Ano külen,  Param Vir
Chakra, Mahavir  Chakra,
Ashok Chakra,  Shaurya
Chakra, Ashok Chakra takok
angurtem dang nungi toll fee
memeshitsü. Parnoki t im
bangdakpurtem ajanga melaba
identity proof den noksa
sayutsüla.

Imphal, March 28
(Agencies): Ukhrul kübok
Shirui tenem nung morok mi
aoba remseptsü atema Manipur
chief minister N Biren Singh-i
Centre sorkar dang teyari
meshiogo.

Manipur chief secretary-i iba
atema Centre dangi shidi ka
zülu.

"Shirui Peak, Ukhrul District
nung morok mi aoba atema sasa
bilemer. NDRF-i mi remseptsü
atema Union Home Ministry
Additional Secretary dang
teyari meshiogo. Manipur Chief
Secretary-i iba atema shidi ka
züluogo" ta Deobarnü chief
minister Biren Singh-i
metetdaktsü.

Morok mi lendong kanga

Shirui morok mi remseptsü atema
Manipur CM-i Centre dang teyari meshir

Imphal,  March 28,  2021
(Agencies ):  Tesem aser
mapang mashi ka nungi
nüburtemi tax a ser  fee
agütsütsü atema Manipur
sorkari e-government receipt
accounting system (e-GRS)
portal ka lapoktsüogo.

Iba sabang ajanga
nüburtemi tebenja kecha melii
tax tem agütsütettsü.

Honibarnü Imphal nung
Manipur chief minister N
Biren Singh matsüngdang iba
portal lapokja liasü.

Iba e-GRAS services
amshitsü a tema Manipur

government indang official
website 'egrasmanipur.nic.in.'
nung log in asütsüla.

Ajisüaka,  nübutem
maparen ayongdaktsütsü
atema, challan ajanga tax aser
fee agitsüba inyakyim ya ano
ita ana tashi inyaka aotsü.

Nüburtemi bank counter
nung electronically generated
challan ajanga tax  tem
agütsütettsü.

Mezüngbo State Bank of
India (SBI) indang payment
ga teway bala la  amshia
nüburtemi payment sütettsü.

Melungi, state sorkari iba

Guwahati, March 28, 2021
(Agencies): Jal Jeevan
Mission (JJM) - Har Ghar Jal
kübok 2020-21 atema
performance incentive grant
angutsüsa Arunachal Pradesh,
Manipur, Meghalaya, Mizoram
aser Sikkim densema state 7
temsüa kümogo.

2024 küm tashi yimdak/
yimtsüng kübok kilen shia nung
tap water supply agütsütsü
atema Union Jal Shakti
ministry-i iba incentive grant
agizükogo.

Performance incentive grant
atema, nüngdakba rongnung
JJM kübok nübu aser rongsen
terenlok, piped water supply
scheme tem mapa küma
inyakba aser iba senotsü (fund)
teyari timi achaayangtsüsa
mapatong densema lir, ta Jal
Shakti ministry-i ashi.

Arunachal Pradesh,
Manipur, Meghalaya, Mizoram,

Sikkim, Gujarat aser Himachal
Pradesh densema state 7 nung
performance incentive ama sen
cr. 465 agütsütsü Union Jal
Shakti minister Gajendra Singh
Sekhawat-i temelaba
agütsüogo.

"Alima ajunga asüngba
CoVid-19 wara ajanga
lockdown aser tenokdangba
liaka, Jal Jeevan Mission
mapatong kara inyaka aoba
ajanga maparen takok ngua
inyaktetba tatishitsü sayuogo
aser financial year mapang,
yimtsüng nung kilen cr 3.16 dak
tema nem tap water connection
agütsüogo," ta ministry-i ashi.

Tang, Andaman & Nicobar
Islands, Goa aser Telangana
tesem 'Har Ghar Jal' states/UT
kümogo aser district 55 nung
kilen shia aser linük nung linük
nung yimtsüng 85,000 nung tap
water supply lir, ta ministry
ajanga metetdaktsü.

Ministry-i ashiba agi, 2019
August 15 nü  Jal Jeevan
Mission sangdongba mapang
nungi kilen crore 4 nung tap
water connection agütsüogo,
koba linük nung yimdak/
yimtsüng kübok kilen crore 3.23
crore (17%) nungi kilen 7.20
crore (37.6%) dak tema nung
tap water supply timba
agütsüogo.

Iba mapatong kübok India
nung Gujarat state tajungtiba
alitsü, kong kilen shia nung tap
water supply supply agütsütsü
atema Jal Jeevan Mission takok
ngua inyakdaki.

"Tenem lungren aser arem
liakasa, Northeastern state tem
nung JJM maparen kara aser
awawa inyaktetogo.
Performance incentive grant
atema tang mezüng Northeast
state pungo tashi temsüa
kümogo," ta sangdong nung
shia lir.

Manipur sorkari tax indang portal ka lapoktsüogo

March 28, 2021 nü  Congress lenir aser taoba Rajasthan  Deputy CM Sachin Pilot-i Silchar
nung Assam Assembly elections tanabubaren atema nübu yima jajaba noksa nung angur.

JJM kübok state tenet nung teyari agütsütsü

service ya tanga bank nunga
tenzüktsütsü.

Professional taxes (PT)
aser value added tax (VAT)
ya  e-GRAS ajanga
agütsütetttsü.

"Tesem aser  mapang
mashi ka nung nüburtemi fee
den tax agütsütsü atema tanü
Government services online
e-GRAS ( e-Government
Receipt Accounting System)
portal lapktsüogo.  Iba e-
GRAS services ya https://
egrasmanipur.nic. in nung
angutsü," ta Twitter nung N
Biren Singh-i lemsatep.

Honibarnü Imphal nung Manipur CM, N Biren Singh-i e_GRS portal lapoktsüba angur.
(Imphal, March 28)

atalokba ya state forest
department atema tebilemtsü
khuret tulu lir, ta principal chief
conservator of forests (PCCF)-
ia ashi.

Arem nung mesüra temeket
nung jana rongdokba,
campfires, cigarette pong aser
asaa mi senoktsüba ajanga
morok mi lendong ataloker, ta
PCCF-isa ashi.

Item inyakyim atema ozüngi
merenshitsü aser küm pungu
tashi tepuokdak ayutsü akok, ta
PCCF-isa shisem.

Morok mi adokdaktsürtem
Damage to Public Property Act,
1984, IPC kübok Arrlatem aser
Indian Forest Act, 1927 o
Manipur Forest Rules, 1971
kübok merenshitsü lateta lir.

March 28, 2021 nü Assam Rifles-i  Mizoram kübok
Bawngkawn Shalom Venglai tesem  anasa heroin Rs
42.3 lakh  alang apuba noksa nung angur. Iba dak
sendakba nung nisung ana apu.

https://

MESHIRANGTSÜ MERANGTSÜLA

J embia jembia mamangjaika, tashidak nem
menepdaktsür shirang yipten nungi taneptsü
bushitsü agibo, meshirangtsüsa tashidak

nokdangba tajungba ta shin o agi ashiba ya asenok dak tanü
tensasa tapetba kümogo. Asenoki amangaka mamangaka,
teimbaka peisasa pei mekümdang aliba ajanga cancer ,
tezüng aser shini tashidak agi süogo aser aika kangshidagi.
Ibaji asenoki shirang tenzüker taneptsü bushiba dang
nungibo meshirangtsüsa tashidak nokdang tajungba ta
asüba sayutsüngi o mangaba ajanga lir. Item ajakji toktsür,
tang ano kanga tekümdangtsü mapang kaji Covid-19
tashidak wara tanaben arutsü tenzükogo. Yaküm 2020 küm
tetenzüklen iba wara mopong agi asen lima atongdangbo
asenok ajaki timtem aser takoksa aika arema nokdangogo.
Iba jagi, iba tashidak agi kodamasü shiranger aikabo mali
asü aser tasürtem rongnunga tanga tashidak agi shiranger
alirtem dak atongba agi mekümzüktetba dak alaka asen
lima nungbo Covid-19 tashidak agi asürtem dang nungibo
tanga tashidak agi asürtem teimba liasü. Ashiko, iba jagi
asenoki Covid-19 tashidak ya mali ama bilema, joko,
zübazübaa liteper südi ta bilemer. Atangji, Covid-19
tashidak agi matongtsü atema mozü kidang inyakertem,
yimten lenirtem aser küm 60 ser temapurtem ajem agi
tenzükogo aser ano yakta tanüngba purtem agi tenzüktsü.
Ajisüaka, ibai mezüngbuba asünungji takok aser tamakokji
kenlir dang metettsü. Ibaji dang masü, tang agiba Covid
mozü ya shiranger anepdaktsüba mozü masü saka
meshirangertem dak tashidak wara agi matongtsü asoshi
agiba mozü lir, anungji tia mejungika Covid-19 tashidak nem
menepdaktsü nungbo tang tashi tashidak anepdaktsütsü
mozübo yangluteta maka nungji tebilemtsü tulu lir. Aji oda,
asenok ajak asoshi ano tangsa tekümdangba alitsüba mapa
kaji, alima otsü nung tang ama alima wara mopong süiba
mezüng süiba dang nungibo tanaben süiba tesashiba asür,
anungji mezüng wara mopong nungi kümzüktettertem aika
tanaben kasa wara mopong arudangbo mekümzüktetter.
Joko, iba Covid-19 tashidak wara mopong tanaben aruba
agi India nunga Mumbai aser Delhi nungbo anogo shia
nisung teimba teimba dak putetba angashir. Ibaji asenok
asoshi arür sangoktsüba mapa ka asütsü, kechiyong Delhi
nungibo anogo shia Dimapur aser Kohima-i nisung arupet
arudagi. Iba denji asenok ajak asoshi kanga tekümdangtsü
kaji, tang Assam nung Tinsukia kübok Bordubi ta ajaba
tesem ka nung kaketreju ka nung kaketshir 34 den parnok
anepalur ana dak Covid-19 mesen putetba osangji asütsü.
Yakanü nungi Assam nung general election agi tenzükogo
aser ano  April 1 aser April 6 nü agitsü anünga lir. Talisa tang
anünga aliba anogo ana nung election agitsüba tesemtemji
asen lima nung mapa inyakertem longsua aliba tesemtem
lir, anungji parnok ajak asen lima nung pei pei yim bushia
vote agütsüi aotsü aser vote agütsür ano asen limaisa
meyipa arutsü. Asenok atema lendongji yangji keta lir.
Government nungi kümdanga alitsü asoshi teinyaktsütem
teyuaka asenoki mebenshir aser government-ia yaküm
amatobo süoki ia tashidak wara nokdangba mapa
meinyaker. Aji oda, Delhi nungi aser Assam nungi tayimtsü,
train aser gari nung arurtemji shinga kecha nunga tashidak
metendangi dang Nagaland-i aitdaktsür. Asenok zübazübaa
liaka, tashidak wara agi asenok dak metongra temoa asütsü
saka asenok mekümdangba ajanga asenok Covid-19
tashidak wara agi shirang tenzük nungbo, asenokbo shinga
mekümzüktettsü. Ibaji bilema government-ia bendanglen
nungi arurtem ajak among adena aitli tashidak tendangba
sentong tangsa tang tenzüktsüla aser nübortemia pei
kümdang kümdanga alitsüla. Timtemyonga, asen dang
masü saka tangar dena, nisung ajak, tashidak nungi
kümzüktsü asoshi teni aser tebang nembanga mask
agitsüla, sapon agi teti teben shidoktsüla aser asen o pi na
tsüngda akok tashi tetsüngda yur amentsü aser jajatsü
merangtsüla.

OLEMSABANG

Rev. S. Temjen Longkumer,  Chumukedima.
Rev. Dr. I Ben Wati : Lai Puti Sayur Mongin

Rev. S. Temjen Longkumer, Chumukedima

Ao O Spelling (Zülujang) melenshia aruba
otsü tongmelang tatsüka

Dr. E. W. Clark mapang nungi tenzüka Ao o nung khristan kaket tapu balala
jenti adoka amshia aruogo. Iba mapang Ao O olasüji (pronunciation) tera balaka
liasü südi. Parnoki jembiba olasüyim nung kaket temji zülu. Anungji akhi
mapang züluba kaketji tanü putu nung alirtemi zünga moteter (zülujang
kenyongji balaka). Aser küm tem süia aodang Ao O jembiba olasü tera melenshia
aküm aji oda zülua tera melenshia kümadok ta angateter.

Saka Spelling/zülujang melenshitsü indang kanga arokaia bilema jembiba
aser tejangja melenshitsü tenzükbaji 1950s nungi liasü. Iba mapang Ao Temeshi
Lai/Tejen Lai English nungi meyipzüktsü tenzük aji 1950-60 tsüngda liasü.
Ano 1954 Nov. nungi mezüngbuba Ao O nung osang kaket 'Khristan Taküm'
adok. Aji Aor College Student rogo kudong ser adok. Rev. I. Ben Wati mezüng
yimo zülur liasü. Iba mapang Ao o spelling melenshibaji aika liasü. Saka item
aika rongnung tatishitsüsa ka dang shidi. Ao O nung 'ü' ya onsara lir, anungji
'ü' ya karbo 'E' agi melentsü nüngdak ta parnoki lemtet. Aji tanü asenoki jembiba
olasüyim nungi apiteta lemtetba südi ta angateter. Yamaji asen lenir Lt.
Nokdenlemba aser Lt. Rev. I. Ben Wati, parnoki Temeshi Lai/ Tejen Lai
meyipzükdang zülujang Ü ya aika E agi melen. Tatishitsü agi, tanüla melen
tanela, kaküt melen kaket. Aser aji asenoki Temeshi Lai nung angur. Ano 1980s
tejenba Ao Kaketkeno Komiti, koba dang AKOR ta aja, parnokia aji shitak ta
agizük aser tanü ASLB-ia aji agizüka lir.

Saka tanü tashi nung nisung aikati oda educated rogo dena, Tanüla aser
Tanela, iba ojang ana ya bendanga mamshiteter. Ocet zülur aikati spirit/tanüla
ta zülur aji tai. Ojang ana ya tetezü kenyongi balala. Angatettsü asoshi idaki
oren ana sayur. (1) Pai lemang tanüla (slippery) nung jajaba agi ajudoker lao (2)
Pa Tanela Temeshi agi asüngba Sannüker.

Tanabuba nung, Osangkaket nung ocet zülur aikati spelling tai amshir. Aser
aji nisung aikati azünger aser aikati taiji angazüker. Aser shirnoki spelling tai
nung zülur teti yamaji aotsü kechiaaser pai/lai aji shitak ta bilema zülur. Anungji
ocet koba nungsa spelling tai ngudir/lidir Yimo züluri (Editor-i) aji melenshitsür
adoktsü nungbo kanga ajungtsü ta bilemer. Kechiaser spelling tai
metongshitsüba jagibo Ocet nungji mekongshir mesüra tetezüjia
memelenshitsür.

Lt. Rev. Dr. I. Ben Wati indang angashiba dak alema, ni pa den kodanga ajurutepa
mejembidang, saka pai züluba kaket nungi pa indang angazükba tongtibang kar
lemsateper. Pa akümli piyong missionary mapa bendanglima nung dang inyaka jaja,
anungji tain kar dak alaka lanur aikati pa ama nungtugo tsüngrem  Lar indang memeteti
alitsu akok.

Dr. I.Ben Wati, pa Changki nunger, Imchaba Master chir tambusang. Impur nung 1920
küm aso. Pa arishi küm 90 tema lir, June ita, 2012 nung asü aser pa mang  Impur  leper
nung arem.

I.Ben Wati 1944 küm Calcutta nung B.A renem aser Foreign missionary  Dr. J.P Cook
den semloka Jorhat Mission High School nung küm ka inyak. Tia kaa Cook Saabi Ben
Wati 1945 küm Amerikai aotsü lemang renemtsü. Amerika nung küm 4 alidang M.A. B.D
renem (1949). Aji Naga nunger rongnung mezüngbuba asütsü südi.

1950 küm Ben Wati Jorhat nung Dr. Cook den külemi Bible School nung inyaktsu aru.
Aser iba kümjisa tenati Jorhat Bible College lapokdang student ajak agi 6 dang liasü.
Item rongnung asen Aoer 3 liasü. Imtiluin(Lakhuni), Kenazulu aser A.Rikum (tenaprong
Mangmetong).

I.Ben Wati Jorhat Bible College nung mezüngpur graduation agir kelen küm 4 buba
nung iba College toktsü (1953). Tanübo iba Bible College dang eastern Theological
College ta ajar, koba North East nung Theological College tulutiba aser tejentiba lir.

Ben Wati iba College toktsüba kümjisa Evangelical Fellowship of India (EFI) nung
mezüngbuba full time General Secretary inyak. Pa EFI nung küm 23 inyakdang India
tesem aika nung lia senzü. Pa EFI nung inyakdang ano tanga mapa aika nung shilem
agi, Union Biblical Seminary nung küm 16 Chairman inyak: ano World Evangelical
Fellowship nung Amerika aser Afrika item yimti tulu aika nung Tsüngrem o sayua jaja.
Ano World Vision of India nunga Mendenbuba inyakdang North East India tesem aikalen
project ajanga teyari tulu agütsü. Ano India Arogo asendenshidaktsütsü mechi Pastor`s
Bulletin adok.

1956 küm Ben Wati Manila semdang dang Far East Broadcasting Company den Radio
ajanga India nung Osang Tajung yoktsü jembitep. Yamaji India oshi aika nung Radio
station lapok. Ken mapang Ao O nunga Manali nungi Radio sendongji M.I Luin ajanga
inyaka liasü.

Asen Aor nem Temeshi Lai (Holy Bible) tekeratiba nung agütsütsü mechi I. Ben Wati-
i Tejen Lai meyipzukba nung 1950 nungi 1964 aji küm 14 tashi pa sasa mulungteter
maneni inyaka aru aser aji office mapang masüdang anepdang aser aonung inyak ta pai
ashir. Pa alima tesem ajaklen Lai O sayua jajadang pa nem sempet agütsüba sen agi
tamasa Ao Temeshi Lai 1964 küm adokdang Laishiba copy 1000 alia tantsur-tambur,
leni maor aser sensaker pastortem nem angati lema agütsü ta pai ashir. Atangji Rev.
I.Ben Wati ji Yisu temeim aser aria bilemba nung takar aser ochi nung bendangda nendaka
inyakba Tsüngrem Lar ka liasü ta meteter.

ANOGO ABEN TSÜNGREM DEN

Tarak nung osang tajung
"Idangji pai Toma dang ashi, yangi ne temeyong

asenokang aser kü tekabu ajiang……"
 (Yohan 20:27)

Asenok temang nung teyiruba ajanga tarak
mesüra zübu lira asenoki kanga animesüngzüki
bilemer aser aji nembangtsü meranger. Kari süoshi
agi mesüra kar makeup ajanga nembangtsü
meranger. Saka karibo item tarakji odi odia dang
kecha menembangi dang sadok sadoka senzüteter.

Tarakji tapu aika lir. Ali shih tarak dang masü,
saka taküm nung tesüiba nung ajangshiba tarak
tamajung bener alir. Asenoki itemji nembangtsü
meranger. Saka nembangtsü merangba jagi taküm
nung tepela angur masü, saka te jashi tali
bendenlokerba dang. Saka kechi taküm nung
taraktemsa ali itemji temulung atoker kar den
lemsateptetra aji na asoshi taneptsü anguba
mapang ka asütsü.

Yisu-ia pa tarak nütsüngtem dang sayutsü
marendaki liasü. Latin oshi nung Yisu tarak dangji
stigmata ta ajar, koba English nung stigma (maksü/
tarak) ta amshir aji stigmata nungi aruba lir. Iba
tarak khenbo maksü maksü ama bilem, saka tangbo
aji osang tajung aküm. Koba tarak südir süang tarak
jagi noksa tajung akümtsü Yisu dak tashi lir. Isaia
6:13 nung aut melen narozük (beauty for ashes)
kümtsütsü tenangzükba lir. Ne tarak kar asoshibo
teimla otsü tajung asütsü.

Sarasadem
Kibuba Yisu ne tarak ama nia taküm nung tarak

kar. Iba tarak agi nüchi aser tekümtet otsü tasen
akümtsü nai ni yariang. Amen

Indonesia nung Palm Sunday anogo nung Tenla ki ka amak

March 28, 2021: Amongnü
Indonesia kübok Sulawesi
asetkong nung Roman Catholic
Arogo  Tenla kidang Palm
Sunday tekülem sentong
tagidak mapang nung Tenla
kima nisung kari temang nung
bomb alenloker pokdaktsüba
lendong nung nisung 14 yiruogo,
ta police osang ka ajanga
metetdaktsü.

South Sulawesi province
yimtiba, Makasar nung Sacred
Heart of Jesus Cathedral Arogo
Tenla kima bomb pokdaktsüba
lendong nung motorbike-a ka
rongdok.

Yaküm December ita nung
Indonesia nung Jemmaah
Islamiyah lenir, Aris Sumarsono
(Zulkarnaen) apuba sülen nungi
tensa mejungi lia tanü iba
lendong atalokogo.

Catholic putir, Wilhelmus
Tulak leniba nung Palm Sunday
tekülem sentong agiba mapang
10:30 ako meta bomb lendongji
atalok.

Osangbenertem den
jembidang putiri, bomb tesashi
ka apokba ajanga tekülem
sentong nung adenertem kanga
aoksatepogo, ta metetdaktsü.

Alima nung Khristantem
atema Palm Sunday nungi
temeshi hopta tenzüker, aser
taruba Amongnü Easter Sunday

nung tembangtsü.
Bomb lendong atalokba

mapang nung tekülem sentong
mezüngbuba shilem nung
adenertem Tenla kidang nungi
ayazüka liasü aser tanabuba
shilem nung adentsüpurtem
Tenla kidangi toudak liasü, ta
putirisa metetdaktsü.

Motorcycle nungi arur
nisung anati Tenla ki telungi
atutsü merang saka security
sepaitemi temelung melemtetba
agi tena nokdanga liasü; iba
mapang nungji nisung ana
rongnung jagi kati pa mang
nung alenloka aliba bomb
pokdaktsü aser pa
idangyongjisa  asü. Bomb
apokba ajangasa security sepai
pezü aser Tenla kidangi aoer 10
yiruogo.

Linük yimtiba, Jakarta nung
osangbenertem senden ka nung
jembidang National Police
otongdar, Argo Yuwono-i,
police-i nisung anaji anema
bushisüngdang tenzükogo aser
tena maitsü jangjatsü
merangdar, ta metetdaktsü.

Paisa,  tenaji Jemaah
Islamiyah network nung
züngsem asü nija
kiralongrartemar ibaji jangjatsü
onoki merangdar, ta
metetdaktsü.

Tekülem kitem aser police

Oklahoma nung pastor David Charles
khasetba ken o nung tebutsü apu

March 28, 2021: Tawa
Oklahoma nung Pastor, David
Charles Evans par kidang lia
nisung kati khasetba sülen
anogo ishika dang lirbo iba ken
o dak sendakba nung police-i pa
kinüngtsü den nisung ka
densema puogo.

Iba tatalokba
bushisüngdangba mapang nung
asür David kinüngtsü arrshi
küm 47, Kristie Dawnell Evans-
i bushisüngdangertem dang, la
aser la kinüngbu napronglai
arrshi küm 26 tebur ka den shi
nung medema liasü aser lai pa
dang la kinüngbu tepsettsü tuyu,
ta nangzük.

March 15, 2021 nü
Oklahoma nung arrshi küm 50
pastor Evans par kidang lia
khasetba mapang nung kidang
pa kinüngtsü-a liasü. Lai 911
dangi call süa nisung ka ki
telungi aitba sülen la kinüngbu
khaset, ta osang metetdakja
liasü.

Oklahoma State Bureau of
Investigation-i sangdong ka
ajanga, anepdang züngia 1:00
ako meta Ada kübok 1400 block
of Northcrest nungi Ada Police

Department dangi phone ajanga
osang  metetdaktsü, iba sülen
parnok iba tesemji tonga aoba
mapang nungbo Harmony Free
Will Baptist Arogo nung pastor,
Evans kanga mejungi yirur liasü
aser mapang tatsüka dang lirbo
pa süadok, ta metetdakja liasü.

Hokolbarnü Oklahoma State
Bureau of Investigation-i, pastor
kinüngtsüi la kinüngba tepsetba
nung lai shilem agia lir ta lasasa
nangzükogo, ta metetdaktsü.

"La den tebur ka, Kahlil
Square nati iba asalentong
yanglu ta lai nangzükogo. Kahlil
ki tonga maru tashi lai ataa liasü,
iba sülen tena mapang tatsüka
o jembi aser la takdang ka nung
lia pai pa (pastor) khaset," ta
Captain Beth Green-i
metetdaktsü.

Newalla, Oklahoma nung
alisang Khalil-i pastor takdang
telungi ai aser pa amoi oa lia
khaset.

Kristie Evans aser Square na
shi nung kanga medema liasü
aser tesüiba anogo aika parnok
Mustang gari ka nung külemi
senzüba kiyongertem tenük kuli
lir, ta Green-i metetdaktsü.

March 28, 2021 nü Indonesia kübok South Sulawesi province yimtiba, Makassar nung Sacred
Heart of Jesus Cathedral Arogo nung Palm Sunday tekülem sentong agiba mapang Tenla
kima bomb lendong atalokba sülen sepaitemi iba tesem anükba noksa nung angur.

tem amaktsüa akok ta osang
lazükba sülen taoba ita
Makassar nung nisung 19 apuba
densema Indonesia nung
counter-terror ism squad-
Densus 88-i melung melemteti
province balala nungi nisung 60
dak tema puogo.

Indonesia nung Muslim
nunger nütsüng timba lir. 2002
küm Bali asetkong nung nisung
202 pokseta asüba sülen nungi
tenzüka linük nung
kiralongrartemi kanga timtem
agüja arudar.

Kiralongrartemi bendanglen
nungi arurtem dak tenük yoka
inyaker, iba denji külemi sorkar
ketdangsertem, police, anti-
terrorism forces aser nüburtem
anema inyaker.

2008 küm court kati Jemaah
Islamiyah ya ozüng alema
inyakba telok, ta sangdonga
iba telok nokdanga liasü, aser
tangbo iba telok kanga tashi
meiti kümogo. Ajisüaka
bendanglen Islamic State
kiralongrartemi amakbatem agi
ajungmesoa linük nung
amokmeren tasen ka lir.

2018 küm May ita nunga
kibong anati taküm tenla agüja
Surabaya yimti nung bomb
pokdaktsüba lendong nung
tetsür ana densema nisung 12
pokseta liasü.

Pastor, David Charles Evans (tiyongtsü), pa kinüngtsü, Kristie
Dawnell Evans (abelen) aser Kahlil Square nunger noksa
nung angur.

March 28, 2021 nü Hyderabad nung aliba Wesley Arogo nung Palm Sunday sentong agidang
lenmang nung Khristan kati Yisu ama sübotsü sübor gato nung asangba mapang nung
tangartemi asang-tou ali nung lemtsüba noksa nung angur.

OLONG PAITEP    # 5765 TELANGZÜBA

ASÜKWA MAPANG ALIMA TZÜSÜ AGI SÜPANGER AMMANG
SANGWA MEMETET AMA

OJANG LUTEP TELANGZÜBA # 5351

IPE
EMPEST
TETMEMEI
MLAKÜI
DANWAG
EMASÜIT
KTSODAÜRA
JIIBA
ANGKA
SATTESASÜ

OJANG LUTEP # 5353

SUDOKU  #  5809 TELANGZÜBA #  5808

ALOKBA-ER  JABASO  KIBONG  KÜMNU  AGI  TASUR
Jabaso : Oja-oba… Ni kibong kümnur'ar…Imlibilema kibong

akümtsü atema teküraba nung hisap-kitap ka sujang
nooo…???

Alokba : Waaamaaa…!!! Aji-to kibong akümtsüji obala ana kija
akümtsüba masua-to…!!!  Tetsür kabosa nungdaktsü
sudi.…??? Koa nai kabo yateta lir mali…??? Netsü
künati na topur tajung…aso-ajen tajung soteta
yutsürji….Aier tajung kabo ne sasa yateter….Oja-oba
ni iba aeir den ya alija ta anir arungma….Koa na  kechi
komala tetsür ka  aginur'ar  rasa-a shiangjong …???

Jabaso : Ena…Ni aginuba tetsürji…Aso tajung…Topur
tajung…Kou talang- tanak…Tenuk  teperang…Teni
taju…Sentsü temesung…Chirapera'er Degree tulu
zünger…Itasen tulu achir….Tashi tanga  tetsür
asutsüla.

Alokba : Ohoo…!!! Tajungsang… Nabo kibong akümtsü tera
asaktsü-a nooo…!!!

Lilir : L.Kika Pon gener.

OLONG PAITEP    # 5766

TAN HOPTA ATEMA - KOMA SÜLA ?

Olong 20 shi nung  April 02, 2021 tashi nung iba telangzüba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangzübatemji taruba Honibarnü adoktsütsü.

Q. Asenoka tsümartem amato yimtak dang septepa melii, jokshia jokshia asüyonga,
alu nung dang lia alu ayim nunga koma süla ?

=========================== (Taruba  adok  nung  onoki  langzütsü)
YASHI ADOK TELANGZÜBA : 1993

Q. Lower Orr Dam ya ___ tesem nung lir.
A. Madhya Pradesh B. Andhra Pradesh
C. Arunachal Pradesh D. Uttar Pradesh

NAI-A YA METETTER MA?

AO OSHI ANGAZÜKDAK:
TANÜ ANGAZÜKTSÜBA OJANG

Anga
(v)  Hai haura aka (obey)
* Tanuri tsürabur dang tashi anga.
Anga
(v) tenarongi ola agizükba ( listen)
* Ne teti  radio  osang anga.

MARCH ITA SAYABA KENSEP KAR
* Lana Del Rey, Chemtrails Over the Country Club
* Black Sabbath, Heaven and Hell; Mob Rules (deluxe edition reissues)
* Kings of Leon, When You See Yourself
* Neil Young, Archives Vol. II: 1972-1976 (10CD set)
* Soul Station [Paul Stanley], Now and Then
* Teenage Fanclub, Endless Arcade
* Madness, Our House: The Very Best of Madness
* Rob Zombie, The Lunar Injection Kool Aid Eclipse Conspiracy
* Saga, Symmetry (vinyl release)
* Andrew Farriss [INXS], Andrew Farriss
* Chris Cornell, No One Sings Like You Anymore
* Ringo Starr, Zoom In [five-song EP with Paul McCartney, Joe Walsh,

Dave Grohl, others]
* Steve Earle and the Dukes, J.T.
* Sting, Duets [Eric Clapton, Annie Lennox, Sam Moore, others]
* Ten Years After, A Sting in the Tale (deluxe edition reissue)
* Justin Bieber, Justice
* Selena Gomez, Revelación
* Machine Gun Kelly, DAYWALKER!
* Nick Jonas, Spaceman
* Evanescence, The Bitter Truth
* Imagine Dragons, Follow You + Cutthroat
* Addison Rae, Obsessed
* IU, LILAC
* Taylor Swift, You All Over Me

TIPLEN :
1. Taa, 3. Teküm, 6. Aibelen, 7. Aut,
9. Ajizük, 10. Ojala, 11. Semer,
13. Sen, 15. Kioktsü, 17. Itsük, 18. Kar.

LANGTSÜNGLEN :
1. Tai, 2. Asensor, 3. Tanü, 4. Kua,
5. Mitsüktsü, 6. Azübenshi, 8. Lah,
9. Jangkok, 12. Akok, 14. Nashi,
16. Sür.

TIPLEN

1. O jembitsü tashi - 8

5. Süngjang tapu ka - 5

7. Tekanük nung enokba - 5

8. Teka amtep - 5

12.Tzük asendak - 5

14.Tsüngpang tema aliba - 5

15.Ken atenba yimya - 5

16.Asangur - 8

LANGTSÜNGLEN
1. Tepok telung nung shilem ka - 7
2. Tamajung aküm - 5
3. Chi den külemi achiba - 3
4. Meimchir alimai aruba - 3
6. Laishiba nung ayong ka - 4
9. Tarutsü nükla - 7
10.Tamendakdak/Nükjidong - 4
11.Tenük-telen mejungi aküm - 5
13.Terok nungi adokba - 3
14.Meimchir telemsa - 3

1 2 3

5 6 7

13

14 15

16

New Delhi,  March 28
(Agencies): Amongnü Union
Home Minister, Amit Shah-i,
West Bengal assembly
election agiba mezüngbuba
shilem nung Bharatiya Janata
Party (BJP)-i menden 30 nungi
menden 26 nungbo takok
angutsü, ta ashi.

Ibaji langzüa West Bengal
Chief Minister,  Mamata
Banerjee-i, "votes azüngba
sülen ang nüburtemi obendang
agütsütsü," ta ashi.

New Delhi nung BJP-i
ayongzükba osangbenertem
senden ka nung Amit Shah-i
iba o jembiba sülen Mamata-i,
election agiba sülen anogo ka
dang süiogo, saka pai ibaji
kechi komaser shiteter, ta
ashishi.

"Na (Amit Shah) EVM
telungi ai asü? BJP-i menden
30 prongla nung takok
angutsü,  ta  nai kechiba

mejembir. Asenoki May 2
anogo ata-a lidi. TMC-i takok
angutsü.  Bendangertemi
Bengal yimsüsütsü makok," ta
Mamata-i ashi.

"Parnok (BJP) ket nung
sen aika lir, anungji paroki
nisungtem alizüktsü meranger.
Modi-i a li agir.  Pai a jak
rakzüktsü, kechiyong Adani ya
pa tembar lir. Bendangertem
mindokang," ta Trinamool
Congress tongti, Mamata-i
ashi.

Amit Shah-i jembiba o aija
TMC lenir, Derek O'Brien-ia,
BJP nung inyakertem temelung
lemdaktsütsü aser
akasodaktsütsü atema Amit
Shah-i iba o jembi, ta aitsü.

"Election mezüngbuba
shilem indang Amit Shah-i
jembibaji par ty nung
inyakertem akasodaktsütsü
atema jembiba lir.

(Maneni tapak 9 nung...)

BJP-i menden 30 nungi 26
nung takok angutsü: Amit Shah

New Delhi, March 28
(Agencies): India nung ano
maneni nisung aika dak
coronavirus tashidak putetdar;
tesüiba ghonda 24 tsüngda ano
nisung 62,714 dak coronavirus
putetogo; yashi-a nisung 62,258
dak iba tashidak puteta liasü.

India nung coronavirus
tashidak agi teshirangdakpur
kobi melii lakh 5 ajungtsü, aser
tang tashi nung linük nung
nisung crore 1.19 (1,19,71,624)
dak iba tashidak putetogo.
Tesüiba ghonda 24 nungsa
nisung 28,739 anepogo aser
nisung 312 süogo.

Joko tesüiba anogo 18 tashi
anogo shia nisung timba-timba
dak coronavirus tashidak puteta
arudar aser iba tashidak agi
shiranger anepba shilembo
tajemba küma 94.85% dang
kümogo.

Tang linük nung iba tashidak
agi teshirangdakpur 4,86,310 lir,
nisung 1,13,23762 anepogo aser
iba tashidak agi asürtem ajak agi
1,61,552 jungogo.

Tang linük nung coronavirus
tashidak kanga bulua putetba
states aser UTs 12 den Union

Health Secretary, Rajesh
Bhushan-i Honibarnü senden ka
ayongzüka amenba sülen-a
nisung aika dak iba tashidak
puteter.

Ministry of Health & Family
Welfare (MoHFW)-i ashiba
agi, tang iba tashidak kanga
bulua putetba aser nisung kanga
asüba UTs aser state temji -
Maharashtra, Gujarat, Haryana,
Tamil Nadu, Chhattisgarh,
Madhya Pradesh, West Bengal,
Delhi, Jammu & Kashmir,
Karnataka, Punjab aser Bihar
state tem lir.

MoHFW-i ashiba agi,
coronavirus tashidak agi
asürtem shilem 90 jungnüabo
arrshi küm 45 ser temapurtem
lir aser linük nung iba tashidak
rajema alir nütsüng shilem 90
nungi shilem 44-i dang mask
agir.

Honibar tashi nung India
nung coronavirus vaccine dose
ajak agi 5,94,92,824 agütsüogo;
aser iba nungji Honibar kija nung
coronavirus dose 13,83,051
agütsüba densema lir, ta Union
Health Ministry-isa
metetdaktsü.

India nung nisung 62,714 dak Covid
putet; teshirangdakpur lakh 5 ajunger

March 28, 2021 nü Patiala nung Punjab Unemployed ETT TET Pass Teacher's Union nungi
züngsemtemi Punjab Chief Minister, Capt Amarinder Singh'er ki anasa sorkar anema longkak
aitdang police-i nokdangba noksa nung angur.

March 28, 2021 nü Union Minister aser BJP lenir, Rajnath Singh-i Kerala kübok Puthuppally
constituency nung party candidate atema nüboyima road show nung shilem agiba noksa
nung angur.

New Delhi, March 28
(Agencies): Amongnü Ato
kilonser, Narendra Modi-i,
aluyimba sector nung
temelenshi nüngdaker,
kechiyong amajok nung mapang
kanga indokogo, ta ashi.

Ita shia radio ajanga
nüburtem den jembiba- Mann
Ki Baat programme nung
jembidang Ato kilonser Modi-
isa, alima nung vaccination
programme tulutibaji India nung
Covid-19 anema agiba program
ya lir, ta ashi.

"India nunger aluyimba sector
nung tanü-asüng inyakyim tasen
aika nüngdaker. Iba ya kanga
menoa meinyak, aser asenoki
amajok nung mapang kanga
indokogo," ta pai ashi.

"Aluyimba sector nung mapa
maongka tasen adokdaktsütsü
aser aluyimertem income timba
kümdaktsütsü atema mapatong
tasen benoka inyaktsüji kanga
tongtibang, aser aluyimba tsütsü
asalentong tasen benoka
inyaktsüla," ta pai ashi.

Sorkari iba ya white

revolution mapang nunga
ajangshiogo aser item rongnung
ninang metsühba densema lir, ta
pai ashi.

Tesüiba ita pezü tashi
aluyimertem Delhi arrtsülen
adenshir aluyimba ozüng tasen
asem anema longkak aitba
mapang ka nung Ato kilonseri
iba o ya jembiogo.

Modi-isa yaküm March ita
nung Janata curfew benokba
mapang nungi linük nüburtemi
coronavirus wara anema raraba
indang jembi.

Aluyimba sector nung temelenshi nüngdaker: PM Modi

March 28, 2021 nü Jabalpur nung police constable kati ozüng
alema senzüsempongertem nokdangba noksa nung angur.
Coronavirus wara nokdangtsü atema ketdangsertemi
Jabalpur, Indore aser Bhopal nung tama tenokdangba
benokba sülen Khargone, Betul, Chhindwara aser Ratlam
nunga tenokdangba benokogo.

New Delhi/Kolkata, March
28 (Agencies): 2009 küm
CPI(M) lenir ka tepsetba ken
o dak sendakba nung National
Investigation Agency (NIA)-
i TMC lenir,  Chhatradhar
Mahato puogo, ta Amongnü
osang ka ajanga metetdaktsü.

Honibarnü West Bengal
assembly election
mezüngbuba shilem nung
ar rshi küm 50,  Mahato-i
polling station ka nung vote
agütsüba sülen NIA-i pa apu.

Mahato ya taoba mapang
Maoist -i pusemba People
Aga inst  Police At rocit ies
(PCPA) nung convenor

inyaka liasü. Honibar aonung
NIA team ka nungi züngsem
40 dak temai Jhargram
district nung pa par kidang lia
apu.

NIA ketdangser kati, "2009
küm CPI(M) lenir,  Prabir
Mahato tepsetba ken o dak
sendakba nung pa puogo.
Unlawful Act ivit ies
(Prevention) Act kübok pa
anema ken o benokogo.
Amongnü onoki pa okadaki
anir aotsü," ta metetdaktsü.

Tawa Calcutta High Court-
i Mahato dang iba ken o
bushisüngdangba  nung
amaliteptsü atema hopta shia

NIA dangi asemben aotsüla,
ta tuyua liasü.

2008 küm nunga Salboni
nung Maoists telungpurtemi
bomb ka pokdaktsüba nung
shilem agiba agi Mahato küm
10 tashi tepuokdak yua liasü.

Taoba  mapang West
Bengal chief  minis ter,
Buddhadeb Bhattacharya
aser  taoba mapang Union
Minister, Ramvilas Paswan na
tepsettsü  nükjidong nung
Maoists telungpurtemi ali
nung bomb rema yur
pokdaktsü,  a ser  iba
asalentong nung Mahato-ia
shilem agia lir, ta aija liasü.

2009 küm nisung tepsetba ken o nung NIA-i TMC lenir Mahato apu

Bangladesh nung Hindu nunger tekülemdak aser train amak

Jakarta, Metsüremi/March
28 (Agencies): Deobarnü
Indonesia kübok Makassar
yimti nung pei temang nung
bomb alenoker pokdaktsürtem
asütsü ta temulung melemi
bilemertemi Catholic nunger
tekülemdak ka amak. Easter
Holy Week amungba
mezüngbuba anogo iba lendong
nung nisung 14 yirua liasü.

Sulawesi asetkong nung
tekülemdak nüburtem tekülem
tatembang ka dangi arua aliba
mapang tekülemdak
amakertemi kima bomb ka
pokdaktsü, ta police-i ashi. Iba
lendong nung bomb pokdaktsür
asütsü ta temulung melemi
bilemba nisung ana dang asü.

"Ni iba kiralongrar inyakyim
aitsür aser ni police tekolakba
dang kiralongrar tera kanga
junga bushitsüngdangtsü aser
parnok tesendaktep raktoktsü
tetuyuba agütsüogo," ta tir Joko
Widodo-i ashi.

Ketdangsertemi item bomb
pokdaktsürtem sendaka aliba
telok jangjatsü aser  iba
lendong adokdaktsüba ya tawa
telungpur asütsü ta temulung
melemi bilemertem apuba dak
sendaka ali amali aji jangjatsü
merangdar, ta national police
otongdar Argo Yuwono-i ashi.

January ita  counter-
terrorism unit kati Makassar
nung telungpur tesep ka amak
aser 2019 küm Philippines
nung tekülemdak amakba
mapang nisung 20 tepseter
rongnung densema alitsü ta
temulung melemi bilemba

nisung ana tepset.
Jokowi-i nüburtem dang

süngjema alitsü mepeshiogo
aser nisung ajak tetsübu makai
külemtettsüla ta ashi.

Tekülemdak putir Father
Wilhemus-i, Indonesian media
dang ashiba agi, temulung
melemi bilemba nisung ka
motorbike nung tekülemdaki
aittsü merang, saka security
guard kati pa sot.

Security camera footage
ajanga lenmang teyong nung
bomb apokba sayuogo.

Taoba mapang National
Counterterror ism Agency
tekolakba Ansyaad Mbai-i,
tang bomb pokdaktsürtem ya
2020 küm Philippines kübok
Jolo nung bomb pokdaktsürtem
den sendaktepa alitsü akok, ta
ashi.

Police-i, 2018 küm Surabaya
yimti nung tekülemdak aser
Police post ka amakba Islamic
State-i ajungmesoba Jamaah
Ansharut Daulah tekol dak tai
tongloktsüogo.

Indonesia  nung
kiralongrar temi amakba
lendong tulutiba ya 2002 küm
Bali asetkong nung ataloka
liasü. Iba lendong nung nisung
202 pokset,  aser  asür tem
rongnung alima penzürtem
timba liasü.

Iba sülen taruba küm
Indonesia security force temi
kiralongrar maparen kanga
junga azüok, ajisüaka tawa
kiralongrar tem asendeshir
inyaksangshia azütokshi tali
kümdar.

Cox's Bazar,  Metsüremi/
March 28 (Agencies):
Islamist telok ka nungi züngsem
noklang aikati Deobarnü
Bangladesh anütoklen Hindu
nunger tekülemdak aser train
ka maka liasü, ta police aser
osangbenertemi metetdaktsü.
India Ato Kilonser Narendra
Modi-i Bangladesh semdangba
sülen linük nung azütokshi tali
kümogo.

Islamist  telok kati
achaayanga, India nunger leniri
Bangladesh semdangba anema
longkak aiba mapang police
den mangatettep adokba sülen
longkak aiter 10 tepsetogo aser
pai linük toktsüba sülen nisung
tepsetba anema nüburtemi mit
adoka longkak aitdar.

Bangladesh nüjiso ngur
küm 50 ajungba benjung nung
adentsü atema Modi Dakha-i
Hokolbarnü ao aser  Ato
Kilonser Sheikh Hasina nem
Covid-19 vaccine shots million

1.2 tenla agütsüba sülen
Honibarnü meyipa aru.

Islamist teloktemi, Hindu
nunger timba aliba India nung
Muslim nungertem
mezüngmeshia amshiba atema
Modi aitsü.

Hokolbarnü Dhaka yimti
nung police temi longkak
aitertem dak tear gas aser
rubber injang agi akhaba sülen
nisung aika yirua liasü.
Honibarnüa Chittagong aser
Dhaka nung Islamist activists
aikati longkak aitogo.

Deobarnü Hefazat-e-Islam
telok nungi züngsemtemi
Brahmanbaria district anütoklen
train ka amak aser iba mapang
nisung ter yirua liasü.

"Parnoki train ka amak aser
train indang engine room aser
coach ajak ama raksatsü," ta
police ketdangsür kati Reuters
dang ashi.

"Brahmanbaria rongdar.
Sorkar office tem aika nung

kecha tebilemdangba makai mi
senoktsüogo. Press club dena
makogo aser press club tir
densema nisung aika yiruogo.
Onok kanga tsübutepdar aser
kecha mesüteti kümogo," ta
Brahmanbaria jila  nungi
osangbener kati ashi.

Yimti nungsa Hindu nunger
tekülemdak aika makogo, ta pai
ashi.

Kasa mapang nung Islamist
activist temi anüolen aliba
Rajshahi distr ict nung
Deobarnü bus ana
rongtoktsüogo aser
Narayanganj nung longkak
aitertemi police tem dak long
agi ona mangatettep adokogo,
ta police-i ashi.

Longkak aitertemi sung
aser lisem juli nung inoker
lenmang nokdanga ayu aser
police temia meyiper parnok
dak rubber injang aser tear gas
khaloktsüba sülen Narayanganj
nung nisung aika yirua liasü.

Indonesia tir-i Catholic
nunger tekülemdak amakba aitsü

Yangon, Metsüremi/March
28 (Agencies): Myanmar
nung Honibarnü nisung 114
tepsetba sülen Deobarnü asür
ka den tpila sentong agiba
mapang nisung adenshia alidak
Myanmar sepaitemi injang
khaloktsü. February 1 nü
mitkartemi tashiyim amshia
sorkar atsüngdokba sülen
Honibar lendong ya
tamajungtiba liasü, aser linük 12
nungi defence tekolaktemi
mitkartem aitsür.

Yangon yimti anasa Bago jila
nung Deobarnü injang
khaloktsüdak asü-amaba osang
mejangjai lir, ta nisung asemi
osangbener dang ashi.

"Onoki pa atema ken atenba
mapang security forces tem
arua onok dak injang khaloktsü.
Parnoki injang khaloktsüba
mapang onok jena ao," ta
Honibarnü Myanmar Armed
Forces Day nung khasetba
kaketshir, arishi küm 20 tain
Thae Maung Maung indang
asüpila sentong nung adener
tetsür kati ashi.

Deobarnü longkak aiter dak
injang khaloktsüba mapang
tesem balala nung nisung ana
asü, ta tenük kuli alir aser
osangbener temi ashi. Nisung ka
linük yimtiba, Naypyitaw anasa
aonung sangwa longkak aitdak
sepaitem injang khaloktsüba
mapang asü, ta Myanmar Now
osang ajanga ashi.

Iba osang züluba mapang
tashinung Yangon mesüra
Mandalay ama yimti tulutem
nung longkak sashia aitba osang
mali. Asüpila sentong ya tesem
aika nung agia liasü.

Honibarnü azüdokshi nung
tanur arishi küm 10 aser 16
tsüngta alir nisung trok asü, ta
osangtem aser tenük kuli alirtemi
ashir.

Mitkartemi tashiyim amshia
azüdokshiba anema Japan, South
Korea, United Kingdom aser

United States ajanga lungjemer
osang ka sangdonga liasü.

"Takotet mitkartemi
inyakyim nung international
standard tem amshir aser
parnoki tenzükba nüburtem nem
timtem agütsütsü masü saka
kumzüka ayutsü bilemer.
Myanmar armed forces temi
par inyaksangshi ajanga
akhumtsübua agizükba
samadaktsür aliba tanaben
kadaktsütsü asoshi azüdokshi
anena mera agitsü onoki
ajungshir," ta defence chief temi
ashi.

Iba sangdong nung danga
linüktemi meyongnem agüja
alirtem ya Australia, Canada,
Denmark, Germany, Greece,
Italy, Netherlands aser New
Zealand alitsü.

Longkak aiter telok tongtiba,
General Strike Committee of
Nationalities (GSCN) ajanga
asürtem nem akum agütsü aser
Facebook nung, "Iba asendenshi
mapang takum bendanga
agütsür nem onoki akum
agütsür. Asenoki iba asentenshi
nung takok angutsü," ta ashi.

Mitkartemi sorkar

atsüngdokba sülen mitkartem
aser kin tilatem nungi nok-o-nü
amer aliba teloktem tsüngta
Honibarnü tesashitiba rara liasü.

Karen minority nungi
telungpur temi amokbanga aliba
yimtsüng ka nung mitkartemi
tayimtsü amshia amakdang
nisung asem asü, ta lokti tentet
kati Deobarnü ashi. Aji
masüdang Karen National
Union ajanga Thai arrtsü anasa
army post ka makdoka nisung
ter tepset, ta shia liasü.

Tayimtsü amshia amakba
ajanga yimdaklirtem aremi jena ao.

Mitkartemi küm shia
amungba Armed Forces Day
nung par tashi sayuba mapang
azüdokshi ya ataloka liasü.

Naypyitaw nung parade
agiba mapang, mitkartemi
nüburtem kumzüka ayutsü aser
democracy atema inyaktsü, ta
sorkar atsüngdokba mitkar lenir,
Senior General Min Aung
Hlaing-i ashi.

Mitkartemi election ajanga
shimtetba Aung San Suu Kyi'er
sorkar atsüngdok aser parnoki
taoba küm November ita
election agiba mapang ashikülak

Myanmar asüpila sentong nung mitkartemi injang khaloktsü

mapa inyak, ta aitsür, kong Suu
Kyi'er National League for
Democracy ajanga kanga junga
takok nguteta liasü.

Myanmar nung European
Union delegation temi, 76th
Myanmar Armed Forces Day
ya kiralongraba aser akumtsübu
maliba anogo ka amai
nisungertem molungjang nung
alitsü, ta ashi.

"Tanurtem densema teka
tazüng aliba civilian tem
tepsetba ya temeden maliba
mapa ka lir," ta parnokisa ashi.

US Ambassador Thomas
Vajda-ia sangdong ka nung,
security forces temi nok-o-nü
maben aliba civilian tem
tepseter, ta ashi.

"Myanmar nüburtemi parnok
mitkar yimsüsür kübok meliner,
ta jangja jangja shiogo. Item ya
takotet mitkar mesüra police
tem mapa masü," ta pai ashi.

Aimai mera agitsü mapang
tongogo, aser UN Security
Council ajanga meinyaktetra
international emergency summit
ka ajanga inyaktsüla, ta UN
Special Rapporteur Tom
Andrews-i ashi.

"Mitkar lenirtemi nisung jenti
tepsetba mapang taitsüba ojang
mesüra shisabulua bilemtsüba
ya Myanmar nübur asoshi
tazüngla lir. Myanmar nüburi
alima teyari nüngdaker. O agi
teperi masü. Osangtsüsang
agitepa tangatetep nung mera
agitsü mapang süyir," ta pai
sangdong ka nung ashi.

February 1 nü mitkartemi
tashiyim agi sorkar atsüngdokba
sülen nüburtemi iba inyakyim
anema nokdaka longkak aita
aruba mapang nisung 328
tepsetba tejangja lir aser nisung
2,400 dak tema pua lir, ta
Assistance Association of
Political Prisoners ajanga
Hokulbarnü sandonga liasü.

Myanmar nung mitkartemi sorkar atsüngdokba anema longkak aitba mapang Deobarnü
Yangon, Myanmar nung longkak kati smoke bomb ka amer aliba noksa nung angur.
Myanmar nung sepaitemi nisung 100 dak tema tepseter anogo ka lir Deobarnü longkak
aitertem temai adoka democracy tanaben akhanger.

New Delhi, Metsüremi/
March 28, 2021 (Agencies):
Tesüiba hopta ishika tejakdang
nungi online sabang ajanga
olulu osangtem prokba sülen,
alima ajunga nung Motorola
Moto G100 sayaogo.

Motorola Moto G100  nung
Qualcomm Snapdragon 870
SoC aser time-of-flight (ToF)
sensor to enable AR function
densema phone tesülen triple
camera inoka yanglutsüogo.

Iba smartphone tereprangtsü
Moto Edge S indang rebranded
version ka ama lir, koba taküm
January ita China nung
sayaogo. Tang, Moto G100
smartphone tasenba ya alima
ajungalen sayaogo aser  Lenovo
meyong company-i ashiba agi,
mapang balala lemsar iba
smartphone ayoktsü. Iba dak
sendakba nung India
shishilembadak Moto G100
smartphone angutsü asoshi
osang tejangja magütsü.

Design tsütsü
reprangdangra, Moto G100
indang front panel nung narrow
bezels den dual-selfie camera
atema hole-punch ana angutsü.

Smartphone tesülen, square-
shaped module nung triple
camera den ToF sensor tem
inoka yanglutsüogo.

Iba smartphone nung 6.7-
inch full-HD+ (1,080×2,520
pixels) display den 21:9 aspect
ratio, 90Hz refresh rate aser
HDR10 support angutsü.
Phone tejaklen panel nung 85
percent screen-to-body ratio
dena lir. Octa-core Qualcomm
Snapdragon 870 SoC den
Adreno 650 GPU aser 8GB
LPDDR5 RAM, Android 11
den MyUI on top ajanga phone
maparen achaayangtsür. Iba
smartphone yagi dual-SIM
card support asür.

Camera atema,  iba
smartphone tesülen  64-
megapixel primary camera den
f/1.7 aperture, 16-megapixel
ultra-wide-angle camera den
120-degree field-of-view
(FoV) aser 2-megapixel depth
sensor keta lir. 3D imaging
aser AR experience atema
time-of-flight (ToF) sensor
ajanga achaayangtsür.

Selfies aser video calling
atema Motorola Edge S

tejaklen 16-megapixel primary
sensor  aser 8-megapixel
secondary sensor den ultra-
wide-angle lens inoktsüogo.
Iba primary camera yagi 30fps
nung 6K aser 4K video tem
tangoktettsü.

Iba camera app nung modes
talisa  Shooting modes spot
colour, night vision,
cinemagraph, portrait  den
HDR, live filter, aser
panorama dena lir.  Tanga
feature tsütsü reprangdangra,
iba smartphone nung 256GB
UFS 3.1 storage, 5G, 4G LTE,
Wi-Fi 6, Bluetooth 5.1, GPS/ A-
GPS aser NFC angutsü. Iba
smartphone nung battery
tasazük 5,000mAh alitsü aser
USB Type-C ajanga 20W fast
charging support asür. Iba den
külemi Motorola Moto G100
nung 3.5mm headphone jack ka
angutsü.

Android Central ajanga
angazükba agi,  UK nung
Motorola Moto G100 jenjang
£449.99 (sen 44,900) alitsü.
Moto G100 ya Ir idescent
Ocean aser Ir idescent Sky
sentsü nung angutsü.

Los Angeles, Metsüremi/
March 28, 2021 (Agencies):
Actor Ricky Gervais-i pa ola
agüja 'Save Ralph' nung shilem
agitsü terenemba lir.

Bushisüngdangtsü atema
shirurutem tendangba maparen
nokdangtsü campaign shilem ka
ama iba project ya animated
film ka ama yanglutsü sentong
lir aser documentary yimya ka
nung yanglutsü aliba project
nung Ricky denogo.

Iba documentary nung
nüngtugu star talisa Taika
Waititi, Zac Efron aser Olivia
Munn nungeri shilem agitsü.

Iba stop-motion otsü ya
Spencer Susser ajanga zülua
aser direct süogo; aser
documentary yagi Humane
Society International indang

otongdar Ralph indang otsü
sayutsü, ta Deadline sangdong
ajanga metetdaktsü.

Ralph-i lab nung inyaker ka
ama anogoshia pa maparen
indang sayutsü.

Audience timba atsüa arutsü
nükjidong nung, production
team-i iba film ya  Spanish,
French, Portuguese aser
Vietnamese oshi nung dub ser
sayatsü sentong lir.

'Save Ralph' ya April 6, 2021
nü sayatsü.

Shiruru dak temeim
mesayuba/tim mesüi amshiba
dak sendakba nung tesüiba küm
ishika tejakdang nungi arishi
küm 59 tain Ricky-i Twitter
sabang ajanga otia dang jembia
arudar.

Iba micro-blogging platform

ajanga, Ricky-i, "Shiruru dak
temeim mesayuba ya tai aser
iba ya meimchir sobaliba ka
dang ta asüba ajanga asenok
temeden mangur. Tamangba
yimsü nung ajemdaker shiruru
tepsetba ajanga asenok sasa
asen medentsü makok; pei
yimya ka ama aser shiruru dang
nungi nisung taoba ta angatetba
jagi asenok temeden mangur.
Iba ya kanga dang tai," ta
lemsatep.

Taoba nunga, Ricky-i,
meimchir ajunga meshi meshia
sama nungang alima ya alitsü
asoshi tesem tajung ka
akümtsü, ta shia lir.

Comedy star, shibai 'The
Office'  nung David Brent ama
shilem agia lir, pai meimchir
dang nungibo ninangtem kanga
tongtibangba ta ashi.

Ricky-i ashiba agi, "Asenok
ajak lipoküm indang shilem lir
aser shinga iba dak tema mali;
asenok iba madak kibur masü.
Alima nung taküm alima balala
rongnung asenok ya
tongtibangtiba ka masü."

"Asenok (meimchir) ya
khenyongi dang samatsü
nungang alima ya akhi ama ano
tajungba akümtsü," ta pai
lemsatep.

"Save Ralph" nung Ricky Gervais-i shilem agitsü

Dual Front Camera aketba Motorola Moto G100 sayaogo

Mumbai, Metsüremi/
March 28, 2021 (Agencies):
Tang, coronavirus tashidak
puteter Bollywood actor
rongnung Vikrant Massey
alitsü. Instagram sabang
ajanga Vikrant-i iba osang
lemsatepa liasü.

"Film tangokba mapang,
tekümdangtsü mera agi
yongjia, kü dak iba tashidak
aliba tejangja putetogo...aser
tang ni quarantine südar.
Tesüiba anogo ishika
tejakdang, kü den ajuruteper
ajak dang takaratiba nung
Covid-19 atema
tendangadoktsü ni mepishir," ta
Vikrant-i lemsatep.

"Doctor temi agütsüba
mozütem agia ni anisüngzüka
mungdar aser tang tashibo
tamajungba mao lir.
Tekümdangtsü mera shitak
nung anidaktsü aser nüngdak

mapa atema ang kidang nungi
ayazüktsü asoshi ajak dang
mepishir," ta pai shisem.

Taoba hopta tashi,
Bollywood nung nüngtugu
nisung - Paresh Rawal aser
Milind Soman naprongla dak
coronavirus tashidak putetba
osang angazükogo. Tena dak
iba tashidak meputet dang
Bollywood nung tongtibang
nübu aika dak iba tesashi wara
puteta liasü, kong Rohit Saraf,
Aamir Khan, R. Madhavan,
Siddhant Chaturvedi nunger
dak iba tashidak putetba aser
ibaji ajanga parnok quarantine
nung amungba osang
jangjatsüogo.

Ranbir  Kapoor aser
Siddhant Chaturvedi naprongla
dak coronavirus puteta liasü
aser tena iba tashidak nungi
taneptsü ngua negative
tendangtetogo.

Vikrant dak Covid-19 putet

New Delhi, Metsüremi/
March 28, 2021 (Agencies):
India nung Hero MotoCorp-i
Destini 125 'Platinum' edition
sayaogo. Iba Destini 125
Platinum nung design aser
theme element tasen angutsü.

Destini Platinum edition
nung LED guide lamp, premium
badging, sheet metal body tasen
den black & chrome dena lir.
Destini 125 Platinum ya Hero
MotoCorp dealership ajanga sen
72,050 (Ex-Showroom, Delhi)
agi angutsü.

Malo Le Masson, Head -
Strategy & Global Product
Planning, Hero MotoCorp-i,
"Shisshilembadak 125cc
segment nung Destini 125 yagi
tongtibang shilem agiogo aser
iba scooter sayaba mapang
nungi customer temi kanga
sapua aruba yong iba model
nüngtugu aküm. Iba Platinum
edition ajanga onoki Destini
portfolio atsülangtsür. Pleasure+
Platinum edition dak sendakba

nung telangzüba tajung aliba
asadangteta,  Destini 125
Platinum edition yagi ano
customer aika atsüa arutsü onok
dak teimla lir," ta ashi.

 Destini 125 Platinum nung
125cc BS-VI Compliant fuel
injection engine inoka
yanglutsüogo. Iba engine ajanga
7000 RPM nung 9 BHP aser
5500 RPM nung  10.4 NM
torque agütsür. Destini 125 nung
Hero meyong i3S (Idle-stop-start
system) den külemi digital-analog
speedometer, side stand indicator
aser service due reminder
feature inoksemtsüogo.

Iba scooter nung Chrome
handlebar ends aser Chrome
mirrors den chrome muffler
protector aser chrome fender
stripe inoksema yanglutsüba
ajanga tali akhüm keta
ngudaktsür. Destini 125
Platinum ya Matt Black Color,
Brown Inner Panels, aser white
Rim Tape temeyoktep sentsü
nung angutsü.

TMC-i takok angutsü. Pai
item amaji takzür  saka
mataloker. Delhi, Jharkhand
aser Chhattisgarh state tem
nung atalokba
reprangdangang. Iba ya BJP
nung inyakertem
akasodatsütsü atema Delhi
nungi jembiba o lir," ta Derek
O'Brien-i ashi.

Shah-isa ,  BJP-i West
Bengal nung assembly

BJP-i menden 30... (Tapak 7 nungi...)

Hero-i Destini 125 'Platinum' saya

menden 294 nungi menden 200
dak tema nung takok angutsü
aser  Assam nunga takok
angutsü, ta metetdaktsü.

West Bengal chief minister
Mamata-i Nandigram menden
nungi tokteptsü, aser iba dak
sendakba nung Shah-i
Nandigram nung voters dang
state tarutsü jenjang tajungba
akümtsü atema BJP nem vote
agüjang, ta mepishi.

"Mulungsentsü meraka lira tajung
dang inyaknütsü."

B I L E M D A N G A N G

Kohima nung district level sobaliba asaya
toktep

Delhi Capitals Assistant Coach asütsü Ratra shim

Asian Wrestling Championship
atema Sakshi Malik shimogo

Dimapur, Metsüremi/March
28 (TYO): Kohima IG Stadium
nung March 27 nü sobaliba
asaya balala toktepa liasü.

District Sports Officer,
Kohima, Dziesebeinuo Vizo-i
sangdong ka ajanga ashiba agi,
sobaliba asaya asem nung
nisung noklang aikati shilem
agiogo.

Arr atsütepba (tebur) Bout
Lords (Bull)-i akok aser
Champion Team o Bout Lords
(Lighting) na tanabuba aser

March 27 nü IG Stadium nung DSO Kohima, Dziesebeinuo Vizo aser tanga ketdangsürtem
den asaya balala akokertem tangokba noksa nung angur.

tasembuba jenjang nung liasü.
Tetsür arr atsütepba United

sisters-i akok aser Black
warriors o St.Luke na tanabuba
aser tasembuba jenjang nung
tembang.

Karatsüng (Bamboo Stilt
race) tetoktepba Wangkhan-i
akok aser tanabuba jenjang
nung Hinglokpo liasü.

Maneni Cock fight asaya
Ruyonu Thelou-i akok aser
tanabuba aser tasembuba
jenjang nung Medosatuo o

Vaphizo Rutsa na liasü.
Tetsür aser tebur naprongla

arr atsütepba nung takokertem
nem sepet sen 10,000, 7,000
aser 5,000 den kuli kaket agütsü.

Karatsü aser cock fight
asaya akoker nem senpet sen
3000, 2000 aser 1000 agüja liasü.

DSO-isa, takokertemi
Kohima district tenüng nungi
April 8 aser 9 nü Kohima nung
State Level Indigenous Games
Competition asayatsü aliba nung
asayatsü ta metetdaktsü.

New Delhi, Metsüremi/
March 28 (Agencies):
Deobarnü ISSF shooting World
Cup tatembangbuba anogo
tetsür trap team final asaya
nung India tsür Shreyasi Singh,
Rajeshwari Kumari aser
Manisha Keer nungeri 6-0 agi
Kazakhstan koka gold medal
nguogo.

Gold medal atema asaya
nung India team-i Kazakhstan
nungi asayar  Sarsenkul
Rysbekova, Aizhan
Dosmagambetova aser Mariya
Dmitriyenko nunger ayong
ayonga koka liasü.

India nunger shooter aser
talisa Shreyasi aser Manisha
nati final nung shots kar dang
mekashi aser parnok den
asayar tem atema parnok
jungrara liasü.

Commonwealth Games
gold-medallist  Shreyasi,
Rajeshwari aser  Manisha
nungeri Brehostoibarnü
qualification round nung point

321 angu.
Kazakhstan nungi

Rysbekova, Dosmagambetova
aser Dmitriyenko nungeri point
308 ngua liasü.

Kasa asayamung tebur trap
team event nung shotgun
shooters Prithviraj Tondaiman,
Lakshay Sheoran aser Kynan
Chenai nungeri gold medal ngua
India team kanga takok nung
iba asayamung tembangogo.

Final asaya nung
Kazakhstan team 2-0 agi
tejakdang liasü saka India
team-i menepa atu. Iba sülen
ano kazak team-sa tejakdangi
atu saka ano India team-i
menepa 4-4 aküm.

Deciding round nung India
team-i tajungba asayaa 6-4 agi
asaya akok.

Kazakhstan nungi Victor
Khassyanov, Maxim
Kolomoyets aser Andrey
Mogilevskiy nunger tasembuba
jenjang atema asayaba mapang
Qatar nungi asayar Mohammed

Al Rumaihi, Saeed Abusharib
aser Nasser Ali Al Hemaidi
nunger 6-4 agi koka liasü.

Prithviraj, Lakshay aser
Kynan nungeri Brehostibarnü
qualification round nung point
494 angu.

Slovakia nungi asayar
Michal Slamka, Filip Marinov
aser Adrian Drobny nungeri
qualifying round nung point 498
angu.

Kazakh nungi asayartemi
qualification round nung 489
angu aser Qatar-i point 466
nguteta team ana ya bronze
medal atema asaya.

Maneni tebur 25m rapid
fire pistol team event nung
India nunger asayar Vijayveer
Sidhu, Gurpreet Singh aser
Adarsh Singh nungeri silver
medal nguogo. Final asaya
nung parnoki USA nunger
asayar Keith Sanderson, Jack
Hobson Leverett III aser
Henry Turner Leverett nunger
mekoki liasü.

Metsüremi/March 28, 2021
(Agencies): Covid-19 tashidak
porkshia aoba nokdangtsü
atema Maharashtra sorkari
Deobarnü nikongtsütsü nungi
tenzüka aonung 8 ako nungi
anepdang 7 ako tashi
senzüsenpong masütsü
tenokdangba agütsüogo,
ajisüaka iba ajanga Pune aser
Mumbai nung aonung asayatsü
aliba asaya dak mekongshitsü.

Deobarnü India aser
England na tasembuba ODI
asayaogo aser kasa mapang
nung Mumbai nung IPL asaya
ter asayatsü renema lir.

Iba tetuyuba tasen ya April
15 tashi benoka
inyaksangshitsü, kong nisung
pongu dak tema adenshitsü
memelar. Board of Control for
Cricket in India (BCCI)
ketdangsertem, Mumbai nung

anenzüka aliba IPL team pezü
ya training agitettsü magitettsü
mesera asayatettsü
masayatettsü mejangjai lir.

Ajisüaka sorkar ketdangsür
kati Indian Express dang ashiba
agi, terpranger menden asayaba
asayatem aser iba dak sendakba
aliba inyakyimtem tenokdangba
küboki maittsü, kechiyong
asayartem aser tanga staff tem
bio-bubble kübok lir.

"Asaya atema tanga tesem
nung adenshitsü memelatsü.
Asayatem terpranger medeni
asayadaktsütsü aser shinga
dena tesendaktep
meyudaktsütsü," ta Relief and
Rehabilitation secretary Aseem
Gupta-i ashi.

IPL asayatem aonung 7:30
ako nungi tenzüktsü aser iba
ajanga BCCI ketdangsürtem
tebilemtsü akar, kechiyong

ghonda tesadang ka dang lir
tenokdangba agütsü tenzüktsü.

BCCI ketdangsür tongti kati
ashiba agi, tenokdangba
agütsüba ajanga asaya dak
kongshiti süra asayatem tanga
state-i belener aotsü asatepdar.

Mumbai nung tang Chennai
Super Kings, Delhi Capitals,
Kolkata Knight Riders aser
Punjab Kings anenzüka lir aser
parnok Wankhede Stadium nung
asayatsü.

Taküm IPL ya April 9 nü
Chennai nung tenzüktsü aser
Mumbai nung mezüngbuba
asaya Chennai Super Kings
aser Delhi Capitals na tsüngda
April 10 nü asayatsü.

Osang ajanga ashiba agi,
Honibarnü Maharashtra nung
Covid-19 tashidak agi nisung
166 süogo aser nisung 35,726
dak tashidak potetba jangjaogo.

Trap event nung India tetsür aser tebur team-i gold angu

New Delhi, Metsüremi/
March 28 (Agencies): Delhi
Capitals-i Deobranü, taruba
Indian Premier League (IPL)
atema team Assistant Coach
asütsü taoba India wicketkeeper
Ajay Ratra shimba
sangdongogo.

Assistant Coach asütsü
shimba dak sendakba nung
Ratra-i, "Ni Assistant Coach
ama Delhi Capitals nung
densemaba atema kanga tushia
bilemer. Sempet aketba asayar
aika aliba team ka nung mapang
inyaktsü jangrademtsüka asütsü.
Team den ajurutepa takok asoshi
inyaktsü matateter. Iba maongka
tajung agütsüba atema ni Delhi
Capitals management dang
kanga pelar," ta ashi.

"Delhi Capitals family-i onoki
Ajay Ratra pelashishia jaoker,"
ta franchise indang CEO Vinod
Bisht-i ashi. "Franchise
tashitaitba tashitaitba küma
yangertsü atema inyakba
mapang asayar aser coach ama
pa tajangshibatem ya onok
asoshi kanga senti asütsü. Pa
onok den densemba atema
kanga pelar aser taruba season

nung pai kanga junga shilem
agitsü imlaja atar," ta paisa ashi.

Arishi küm 39 tain Ratra-i
tawa Syed Mushtaq Ali
Tournament aser Vijay Hazare
Trophy nung Assam state team
coach süa liasü. Pai taoba
mapanga Punjab state team
coach mapa benogo aser camp
mapang Indian tetsür Cricket
Team Fielding aser
Wicketkeeping Coach ama
inyakogo. Pa tang mezüngbuba
IPL franchise ka nung inyaktsü
atema anisemogo.

2002 küm arishi küm 20
asüba mapang Ratra-i Test
nung century ka yanglua pa
wicketkeeper tem rongnung
century yangluteter tanobusang
aküm aser India nunger
wicketkeeper tem rongnungi
bendanglen oa century yanglur
tanabuba asayar aküm. Ratra,
shiba tang ONGC nung
Manager (Corporate
Communications) lir, pai India
team nungi Test 6 aser ODI 12
asayaogo. Pa Delhi Capitals
nung Ricky Ponting, Mohammad
Kaif, Pravin Amre aser James
Hopes nunger den longjemtsü.

Maharashtra nung tenokdangba agütsüba ajanga IPL dak mekongshitsü

Metsüremi/March 28, 2021
(Agencies): Taruba ita Almaty,
Kazakhstan nung Asian
Wrestling Championship
asayaba mapang Rio Olympic
bronze medallist Sakshi Malik
65kg freestyle event nung
tokteptsü, ta Wrestling
Federation of India (WFI)-i iba
asayamung atema India team
sangdongba mapang ashi.

Sports Authority of India
(SAI) training centre, Lucknow
nung Honibarnü national
selection trials agiba sülen 72kg
atema Divya Kakran shim aser
Sarita Mor 59kg event nung
asayatsü. Kasa mapang nung
55kg category nung asayatsü
atema Pinki shimogo. Asian
Wrestling Championship ya
April 8 nungi 18 tashi asayatsü.

Taoba hopta Lucknow nung
national selection trials agiba
mapang Sonam Malik makokba

sülen 62kg category nung
asayatsü atema Sakshi imlaa
aliba samadok. Iba asayamung
ya Olympic event ka liasü.
Sonam, Almaty nung Asian
Olympic qualifier nung
asayatsü. Kazakhstan nung
temaba jenjang asem rongnung
ka danga ngutetra  Sonam
Tokyo Olympics nung asayatsü
atema maongka angutsü, koba
taküm July ita 23 nü tenzüktsü
renema lir.

February ita Haryana nungi
arishi küm 18 tain asayar Sonam
ya training mapang tekolak yiru
aser iba ajanga March ita Italian
World Ranking Series
Tournament nung shilem
magitettsüsa aküm. National
selection trials matong tsüngda
tongtibang training aika nung
shilem magitetaka lai Sakshi akok
aser Olympic nung asayatsü
atema timla mesamai lir.

New Delhi, Metsüremi/
March 28, 2021 (Agencies):
Aruya aliba 2021-22 Premier
League season August 14, 2021
nungi tenzüktsü aser May 22,
2021 nü tembangtsü. Iba league
den shareholder tem den
bangjemtepba sülen, league
ayongtsü asoshi item anogo
lemtet, ta Brehostibarnü
Premier League sangdong ka
ajanga metetdaktsü.

Mezüng aser tanabuba

Aug. 14 nungi Premier League 2021-22 season tenzüktsü
Semi-final takok angur team
ana tsüngda May 22, 2022 nü
final asayatsü, ta sangdong nung
shia lir.

Ano külen English Football
League  (EFL) indang 2021-22
season August 06, 2021 nü
tenzüktsü. Iba asayamung
lapokba mezüng hopta tsüngda
asaya shilem timbaka asayatsü
sentong lir, ta egins on Aug. 6
with a televised game EFL
sangdong ajanga metetdaktsü.

